
მოდული

1. ზოგადი ინფორმაცია:
	
	

	სახელწოდება:
	კომუნიკაცია ქართულ ენაზე

	მოდულზე დაშვების წინაპირობა: 
	საბაზო განათლება

	მოდულის მიზნები

მოდული ეფუძნება ზოგადი განათლების ეროვნულ მიზნებს და მთელი სიცოცხლის მანძილზე სწავლის კომპეტენციებს; შეესაბამება ეროვნული სასწავლო გეგმის ქართული ენისა და ლიტერატურის საშუალო საფეხურის სტანდარტს. 



	
მოდულის სწავლა-სწავლების მიზანია:  
· წერითი და ზეპირი მეტყველების უნარების განვითარება; 
· ქართული ენის, როგორც აზროვნების, თვითგამოხატვისა და კომუნიკაციის ინსტრუმენტის, მიზნობრივად გამოყენების უნარის განვითარება, კითხვის კულტურის ამაღლება, შემოქმედებითი უნარებისა და ესთეტიკური გემოვნების განვითარება;
· ჰუმანისტური ფასეულობების მქონე, საკუთარი და სხვათა კულტურების პატივისმცემელი პიროვნების ფორმირებას. 










2. სტანდარტული ჩანაწერები
	სწავლის შედეგები
პროფესიულ სტუდენტს შეუძლია:
	შესრულების კრიტერიუმები

	კომპეტენციის პარამეტრების ფარგლები
	შეფასება

	(1) ჟანრულ-კომპოზიციური ელემენტებისა და ენობრივ-გამომსახველობითი საშუალებების (მაგ., მთავარი იდეის, ხედვის კუთხის, პერსონაჟთა სახეების, მხატვრული ხერხების) ცოდნის გამოყენება წაკითხული ნაწარმოების კრიტიკულად გააზრებისა და ინტერპრეტირებისთვის, მისი მხატვრულ-ესთეტიკური მნიშვნელობის გაცნობიერებისათვის;
	სამიზნე ცნება „ჟანრი“   -  სტუდენტმა უნდა გააცნობიეროს, რომ არსებობს მრავალი სხვადასხვა ჟანრი და რომ ყოველი ტექსტი ამა თუ იმ ჟანრს მიეკუთვნება. ერთი ჟანრის ტექსტებს აქვთ საერთო ჟანრობრივი მახასიათებლები (შინაარსობრივი, ენობრივ-სტილური, სტრუქტურულ-ორგანიზაციული), რომლებიც განსხვავდება სხვა ჟანრების მახასიათებლებისგან. ამის გაცნობიერება სტუდენტს დაეხმარება მრავალფეროვანი ჟანრის ტექსტების გაგება-გააზრებაში, კონკრეტული მიზნის შესაბამისი ჟანრის ტექსტების შედგენაში სხვადასხვა სასწავლო თუ რეალური ცხოვრებისეული სიტუაციისთვის.  ა) მხატვრული ნაწარმოებები: მაგ., ლექსი, მოთხრობა, ნოველა, პოემა, რომანი, ეპოსი, დრამატურგიული ნაწარმოებები (კომედია, დრამა, ტრაგედია), იგავ-არაკი; ბ) არამხატვრული ნაწარმოებები: მაგ., ბიოგრაფიული ტექსტი, მემუარული თხზულება; სამეცნიერო და სამეცნიერო-პოპულარული სტატია; პუბლიცისტური თხზულება; ესე.
სტუდენტს შეუძლია: 
· სხვადასხვა ჟანრის ტექსტების შესწავლა-დამუშავება, ცალკეული ჟანრის დანიშნულებისა და არსობრივი მახასიათებლების განსაზღვრა; 
· სხვადასხვა ჟანრის მახასიათებლების შედარებითი ანალიზის საფუძველზე საერთო ან/და განსხვავებული ჟანრული მახასიათებლების განსაზღვრა;
· დასახული ამოცანის შესაბამისი ჟანრის შერჩევა და სათანადო ჟანრული მახასიათებლების ურთიერთდაკავშირებულად გამოყენება.

სამიზნე ცნება „კომპოზიცია“ - სტუდენტმა უნდა გააცნობიეროს, რომ ტექსტის მთლიანობას განაპირობებს კომპოზიციის სხვადასხვა ელემენტის (მაგ., თემის, იდეის, ხედვის კუთხის, პერსონაჟთა სახეების) დინამიკური ერთობლიობა. ამის გაცნობიერება სტუდენტს დაეხმარება ტექსტების სიღრმისეულად გააზრებაში, მიზნის შესაბამისი ტექსტების შედგენაში.  (ა) შინაარსობრივ-კომპოზიციური მხარე - მაგ., თემა, ქვეთემა, დედააზრი/მთავარი იდეა, მთავარი/ძირითადი საკითხი; მოტივი; ავტორი, პერსონაჟი (მაგ., მთავარი და არამთავარი, პირდაპირი და არაპირდაპირი დახასიათების ხერხები, ქცევა, მოტივაცია,  გარეგნობა, შინაგანი სამყარო - ფასეულობები, დამოკიდებულებები; პიროვნული მახასიათებლები, ემოციები, მეტყველება, ურთიერთობები სხვა პერსონაჟებთან, სხვა პერსონაჟების/ავტორის დამოკიდებულება პერსონაჟისადმი); ლირიკული გმირი; ხედვის კუთხე (ავტორის, მთხრობლის, პერსონაჟის); მონოლოგი, დიალოგი; პეიზაჟი, ინტერიერი; განწყობა; ავტორისეული ჩანართები, ლირიკული გადახვევა; მხატვრული კონფლიქტი;  (ბ) სტრუქტურულ-ორგანიზაციული მხარე  - მაგ., პროლოგი, ეპილოგი, სათაური, ქვესათაური, აბზაცი, სტროფი, ტაეპი, ეპიგრაფი, პარაგრაფი, თავი, ქვეთავი; რითმა, საზომი.
სტუდენტს შეუძლია: 
· ნაწარმოების გაანალიზება კომპოზიციის ელემენტებზე დაკვირვების მეშვეობით, მსჯელობა კომპოზიციის ელემენტებზე მათი  ურთიერთკავშირის წარმოჩენით;
· ტექსტში მოცემული ექსპილიციტური და იმპლიციტური ინფორმაციის ამოცნობა, შესაბამისი დასკვნების გამოტანა; 
· მსჯელობა ავტორის პოზიციისა და იმის შესახებ, თუ როგორაა გამოხატული იგი ნაწარმოებში;
· ტექსტების შედგენისას კომპოზიციის ელემენტების ურთიერთდაკავშირებულად წარმოჩენა მთლიან ტექსტში. 

სამიზნე ცნება „ენობრივ-გამომსახველობითი საშუალებები“ - სტუდენტმა უნდა გააცნობიეროს, რომ მკითხველზე/მსმენელზე ზეგავლენის მოხდენა შესაძლებელია ოსტატურად შერჩეული ენობრივი საშუალებების - სიტყვების, ფრაზების, მხატვრული და რიტორიკული ხერხების - გამოყენებით. ამის გაცნობიერება სტუდენტს დაეხმარება ტექსტების სიღრმისეულად გააზრებაში,  მნიშვნელოვანი დეტალების/ნიუანსების აღმოჩენაში, მიზნის შესაბამისი ტექსტების შედგენაში, წარმატებული კომუნიკაციის დამყარებაში.  ა) ფუნქციური სტილი - სასაუბრო,  სამეცნიერო, ოფიციალურ-საქმიანი, პუბლიცისტური, მხატვრული. ბ) ენობრივი ფიგურები - ფონოლოგიური ფიგურები (მაგ., ალიტერაცია), სემანტიკური ფიგურები (მაგ., იდიომები); სტილისტური ფიგურები (მაგ., გამეორება); ალუზია, ციტატა. გრამატიკის საკითხები - ქართული სალიტერატურო ენის, მართლწერისა და მართლმეტყველების ნორმები, პუნქტუაციის წესები; დრო-სივრცული და ლოგიკური მიმართებების გამომხატველი სინტაქსური კონსტრუქციები თხრობითი, მსჯელობითი და აღწერითი ხასიათის ტექსტებში; ჩართული სიტყვები და გამონათქვამები, ნაცვალსახელები და ზმნიზედები, დამხმარე ზმნების სტრუქტურა და ფუნქციები.  ლექსიკისა და სტილის საკითხები  - მაგ., არქაიზმი; სინონიმური და ანტონიმური ჩანაცვლებები; ტავტოლოგია; კალკი, ატროფია; პარონიმები; ბარბარიზმი,  ჟარგონი.  რიტორიკის ელემენტები - თეზისი, არგუმენტი, კონტრარგუმენტი, რიტორიკული ხერხები (მაგ., რიტორიკული შეკითხვა); რიტორიკული სტილის მახასიათებლები. მხატვრულ-გამომსახველობითი ხერხები - მაგ., ალეგორია, გაპიროვნება, ეპითეტი, მეტაფორა, შედარება, ჰიპერბოლა, სიმბოლო.
სტუდენტს შეუძლია: 
· ენობრივ-გამომსახველობითი საშუალებების რაობისა და ფუნქციის განსაზღვრა (მაგ., განწყობის, ემოციური ფონის შექმნა; მკითხველზე შთაბეჭდილების, ზეგავლენის მოხდენა); 
· ტექსტებში გამოყენებული ენობრივ-გამომსახველობითი საშუალებების შეფასება მკითხველზე ზეგავლენის მოხდენის თვალსაზრისით; 
· ენობრივ-გამომსახველობითი საშუალებების, მათ შორის გრამატიკული ფორმებისა და სინტაქსური კონსტრუქციების ადეკვატური გამოყენება სხვადასხვა მიზნით (მაგ., წაკითხულის ინტერპრეტირების, შეფასების, საკუთარი პოზიციის წარმოჩენის, თვითგამოხატვის);
· ენის, როგორც აზრის გამოხატვის ინსტრუმენტის, მიზანმიმართული გამოყენება;
· ვერბალური და არავერბალური მეტყველების საშუალებების გამოყენება წარმატებული კომუნიკაციისთვის; 
· ქართული სალიტერატურო ენის, მართლწერისა და მართლმეტყველების ნორმების, პუნქტუაციის წესების დაცვა.  

სამიზნე ცნება „კონტექსტი“ - სტუდენტმა უნდა გააცნობიეროს, რომ ყველა თხზულებას აქვს თავისი კონტექსტი, რომელიც მნიშვნელოვან ზემოქმედებას ახდენს ტექსტზე. კონტექსტს შეიძლება განსაზღვრავდეს სხვადასხვა ფაქტორი, მაგ.: ავტორის ცხოვრებისეული თუ სულიერი გამოცდილება, ეპოქა ან კულტურული არეალი, რომელშიც თხზულება შეიქმნა. ამის გაცნობიერება სტუდენტს დაეხმარება ტექსტების მნიშვნელობის, აქტუალობის გააზრებაში, მიზნის შესაბამისი ტექსტების შედგენაში. ა) ისტორიული და სოციალურ-კულტურული - თხზულების თანადროული ეპოქის ისტორიული ვითარება, საზოგადოებრივი ცხოვრების რეალიები; ეპოქისთვის დამახასიათებელი თემატიკა/პრობლემატიკა, ღირებულებები; წარმოდგენები სამყაროზე, ადამიანზე, მსოფლმხედველობრივი და მორალურ-ეთიკური ორიენტირები; კულტურათა დიალოგი. ბ) ბიოგრაფიული კონტექსტი - მწერლის ბიოგრაფიის კონკრეტული ფაქტები, მოვლენები, სოციალური გარემო, განათლება, სულიერი გამოცდილება.
სტუდენტს შეუძლია: 
· ტექსტის იმ დეტალებზე მსჯელობა, რომლებშიც, მისი აზრით, ყველაზე უკეთაა ასახული კონტექსტი (მაგ., კონკრეტული ეპოქა, კულტურული არეალი); 
· ტექსტში კონტექსტური ფაქტორების განსაზღვრა, მსჯელობა კონტექსტის (მაგ., ავტორის სულიერი თუ ცხოვრებისეული გამოცდილების) და ტექსტის ურთიერთმიმართებაზე; 
· ნაწარმოებში წარმოდგენილი კონფლიქტის/პრობლემის, ასევე ავტორის, მთხრობლის, პერსონაჟის პოზიციის გააზრება ტექსტის თანამედროვეობის კონტექსტში;
· ერთსა და იმავე ან/და სხვადასხვა ეპოქაში შექმნილ ტექსტებში ასახული მსგავსი თემების, იდეების, პრობლემატიკის შედარება, მსჯელობა მსგავსება-განსხვავებაზე და დასკვნების გამოტანა.
	თემატური ბლოკები: 

1. ადამიანი და მისი ცხოვრება
· ადამიანის ცხოვრების გზა (მაგ., ადამიანის ყოფა-ცხოვრება, საქმიანობა, ურთიერთობა სხვა ადამიანთან), ადამიანის შინაგანი სამყარო (მაგ., ემოციები, გრძნობები, განცდები, ოცნებები; წარმოსახვა-ფანტაზია);
· საზოგადოებაში თანაცხოვრება (მაგ., ადამიანის ადგილი საზოგადოებაში, საზოგადოების ზეგავლენა ადამიანზე, ადამიანის ზეგავლენა საზოგადოებაზე).


2. სამყაროს შეცნობა, ახლის ძიება 
· მშობლიური სამყარო (მაგ., მშობლიური ქვეყნის წარსული, აწმყო, მომავალი; ენა, კულტურა, ტრადიციები; მშობლიური ქვეყნის მრავალფეროვნება);
· ბუნებასთან ურთიერთობა (მაგ., ბუნების მშვენიერება, ჰარმონიულობა; წონასწორობა/ბალანსი ადამიანსა და ბუნებას შორის, კონფლიქტი ბუნებასთან და მისი შედეგები; ზრუნვა ბუნებაზე/გარემოზე თანამედროვე ეპოქაში);
· ახალი სამყაროს აღმოჩენა-შემეცნება (მაგ., სწავლა-აღზრდა, ახლის/სიახლის აღმოჩენის გზები, ახლის ნახვით/აღმოჩენით მიღებული ცოდნა და გამოცდილება, ურთიერთმიმართება ახალსა და ნაცნობს/ჩვეულს შორის).

3. მარადიული ძიებები/ფასეულობები 
· სიკეთე და ბოროტება (მაგ., სიკეთისა და ბოროტების ურთიერთმიმართება, ადამიანის არჩევანი სიკეთისა და ბოროტების დაპირისპირებაში);
· ცხოვრების საზრისი (მაგ., ადამიანის არსებობის მიზანი, ადამიანის პოტენციალის რეალიზების გზების ძიება-გააზრება).

 
	







პრაქტიკული
დავალება

	(2) მსჯელობა ნაწარმოებზე, როგორც მისი შექმნის თანადროული ეპოქის, ისე თანამედროვეობის გადასახედიდან წაკითხულის განსხვავებული პერსპექტივების/მიდგომების ჭრილში შესაფასებლად, კულტურათა შორის განსხვავებების გასაცნობიერებლად  
	· 
	
	

	(3) საკუთარი პოზიციისა თუ დამოკიდებულებების წარმოსაჩენად ამა თუ იმ ეპოქასა ან/და კულტურაში შექმნილი ნაწარმოების ცოდნის გამოყენება მასში ასახულ პრობლემატიკაზე, ფასეულობებსა და შეხედულებებზე მსჯელობის გზით;

	· 
	
	

	(4) ტექსტების შედგენა სხვადასხვა მიზნით (მაგ., წაკითხულის გასაანალიზებლად, ინფორმაციის გასაზიარებლად, თვითგამოხატვისთვის, შთაბეჭდილებების, ემოციების გადმოსაცემად);

	· 
	
	

	(5) ჟანრულ-კომპოზიციური და ენობრივ-გამომსახველობითი საშუალებების ადეკვატური  გამოყენება კონკრეტული მიზნით (მაგ., ტექსტის ინტერპრეტირებისთვის, იდეების გაზიარებისთვის)

	· 
	
	

	დაზუსტებები მოდულის განხორციელებასთან დაკავშირებით

	მოდულში „კომუნიკაცია ქართულ ენაზე“ სწავლის შედეგები ურთიერთდაკავშირებულად მუშავდება თემების ფარგლებში, რომლებიც გამოიყოფა სავალდებულო თემატური ბლოკებიდან. ყველა სწავლის შედეგი სპირალურად მუშავდება ყველა თემაში.
სავალდებულო თემატური ბლოკების ფარგლებში შეირჩევა ნაწარმოებები, რომლებიც წარმოაჩენს ქართული ლიტერატურის, როგორც უწყვეტად მიმდინარე პროცესის, სამ სხვადასხვა ეტაპს: 1) V-XVII საუკ. ქართული ლიტერატურა (ჰაგიოგრაფია, ქართული საერო მწერლობა); 2) XIX საუკუნის ქართული ლიტერატურა (რომანტიზმი, რეალიზმი); 3) XX-XXI საუკუნეების ქართული ლიტერატურა (მოდერნიზმი, პოსტმოდერნიზმი). ქართული ლიტერატურის გარდა, შეირჩევა უცხოური ლიტერატურის ნიმუშებიც, რაც დაეხმარება სტუდენტებს, გაიაზრონ მშობლიური ლიტერატურა მსოფლიო ლიტერატურის კონტექსტში (სხვადასხვა კულტურის ტექსტებს შორის მსგავსება-განსხვავებების აღმოჩენის გზით). 
ცალკეული თემის ფარგლებში შესასწავლი ნაწარმოებები შეირჩევა ოთხი ძირითადი კრიტერიუმის მიხედვით:  ა) მხატვრულ-ესთეტიკური მხარე (ნაწარმოები გამოირჩევა მაღალმხატვრული ენითა და სტილით; ბ) აღმზრდელობითი მხარე (ნაწარმოები აზიარებს სტუდენტებს ეროვნულ და ზოგადსაკაცობრიო ღირებულებებს/ფასეულობებს, უნივერსალურ გამოცდილებას; შეესაბამება სტუდენტების ინტერესებსა და საჭიროებებს; გ) ეპოქის კონტექსტი (ნაწარმოები საუკეთესოდ წარმოგვიდგენს ეპოქას (ეპოქისთვის დამახასიათებელ იდეებს, თავისებურებებს/სპეციფიკას; გამოწვევებს/წინააღმდეგობებს, წარმოდგენებს, ესთეტიკურ იდეალებს/შეხედულებებს, მორალურ-ეთიკურ  ორიენტირებს...); დ) კულტურული კონტექსტი  (ნაწარმოები მნიშვნელოვანია ქართული კულტურისთვის/მსოფლიო კულტურული არეალისთვის; მყარი ადგილი აქვს დამკვიდრებული დამკვიდრებული ლიტერატურის ისტორიაში; იყო ან/და არის აქტუალური).
კავშირი დარგობრივ მოდულებთან: მოდულით გათვალისწინებული შედეგების მისაღწევად მიზანშეწონილია შესასწავლ პროფესიასთან დაკავშირებული პროექტების დამუშავება და შესაბამისი თემატიკის კვლევა. 
რეკომენდაციები სპეციალური საგანმანათლებლო საჭიროების (სსსმ) და შეზღუდული შესაძლებლობების მქონე (შშმ) პროფესიული სტუდენტების სწავლებისათვის:
საჭიროების შემთხვევაში, სპეციალური საგანმანათლებლო საჭიროების მქონე პროფესიული სტუდენტისთვის საგანმანათლებლო დაწესებულების მიერ მუშავდება ინდივიდუალური სასწავლო გეგმა, რომელიც ეფუძნება პროფესიულ საგანმანათლებლო პროგრამას/მოდულს და წარმოადგენს მის მოდიფიკაციას (მისაღწევი სწავლის შედეგების თვისებრივ ან რაოდენობრივ ცვლილებას) და/ანაკომოდაციას (სწავლებისა და შეფასების მიდგომებში ცვლილებას მისაღწევი სწავლის შედეგების ცვლილების გარეშე) და, შესაბამისად, აზუსტებს სპეციალური საგანმანათლებლო საჭიროების მქონე პროფესიული სტუდენტისთვის საჭირო დამატებით საგანმანათლებლო მომსახურებას. 
ინდივიდუალური სასწავლო გეგმა გამოიყენება როგორც სახელმძღვანელო სპეციალური საგანმანათლებლო საჭიროების მქონე პროფესიული სტუდენტის საგანმანათლებლო პროცესის განხორციელებისთვის. ინდივიდუალური სასწავლო გეგმის ფარგლებში სპეციალური საგანმანათლებლო საჭიროების მქონე პროფესიული სტუდენტის მიმდინარე შეფასება ხორციელდება ინდივიდუალურად, განსაზღვრულ მისაღწევ სწავლის შედეგებთან, ხოლო საბოლოო შეფასება − საგანმანათლებლო პროგრამის/მოდულის მოთხოვნებთან მიმართებით.



3., დამხმარე ჩანაწერები

3.1 მოდულის განხორციელებისთვის საჭირო საათობრივი მოცულობა:
200  საკონტაქტო საათი


3.2 სასწავლო რესურსი
მოდულის სწავლებისას შესაძლებელია გამოყენებულ იქნას ა(ა)იპ პროფესიული უნარების სააგენტოს მიერ ინტეგრირებული ზოგადი მოდულისთვის შექმნილი სასწავლო პროცესისა და თემატიკის შესაბამისი სასწავლო რესურსი ან/და ზოგადი განათლების საშუალო საფეხურის გრიფირებული სახელმძღვანელოები.

